
GOUVENE CUOMO METE AKSAN SOU EGZAMEN DEPISTAJ KANSE GRATIS PANDAN MWA
SANSIBILIZASYON SOU KANSE NAN TETE

Apepreé yo te ofri 100 aktivite egzamen kansé a moun ki pa gen asirans yo oswa Nouyokeé ki gen revni
féb yo

Gouvene Andrew M. Cuomo jodia te mete aksan sou egzamen depistaj kanse ke yo ofri a moun ki gen
revni feb yo oswa Nouyoke ki pa gen asirans sante yo pandan mwa sansibilizasyon Nasyonal Kansé nan
Tete a. Apepre Eta ap ofri 100 aktivite egzamen depistaj gratis pou kansé nan tete, matris ak kolorektal
pandan mwa oktob la.

“Nan ofri egzamen gratis a moun yo ki pa gen asirans oswa ki gen revni féb yo, nap pran yon etap pwo-
aktif pou lite kont kansé nan kominote nou yo,” Gouvene Cuomo te deklare. “Deteksyon boneé ka jwe
yon wol laj nan sove lavi kont kanse, e mwen ankouraje tout Nouyoke pou yo tcheke jodia.”

Sevis Pwogram Kanse te 0ganize aktivite depistaj sa yo ki finanse pa Depatman Sante Eta New York. Pou
jwenn yon sant tés nan kominote yo epi pran yon randevou, Nouyoke yo kapab klike la oswa rele 1-866-
442-CANCER (2262).

Kansé nan tete se dezyém koz prensipal lanmo ki gen rapo a kansé pami fi yo nan Eta New York. Nan ane
2011, ane ki te gen done pi resan ki te disponib, plis pase 15,000 fi te fenk dyagnostike avek kanse nan
tete nan New York, avek plis pase 2,600 fi ki mouri de maladi a. Anplis de rekonesans nasyonal, Gouvené
Cuomo te pwoklame mwa Oktob kom mwa sansibilizasyon nan Eta New York.

Komisyone Sante Eta New York Dr. Howard Zucker te deklare, “Nou te reyalize pwogré enkwayab nan lit
kont kansé tete, toujou estimasyon montre ke youn sou uit fi toujou ap fe fas a difikilte sa pandan tout lavi
yo. Li enpotan ke fi yo konprann ke deteksyon bone enpotan pou tretman ki gen sikse. Mwen ankouraje
tout fi yo pou yal fe egzamen regilyéman pou ede prevni maladi trajik sa pou | pa pran plis lavi anko.”

Koz kansé tete toujou rete enkoni, men plizye fakté ka ogmante risk pou yon fi gen kansé nan tete, enkli:
e Laj avanse
e Gen mwens pase laj 12 ane nan premye peryod rég la
e Komanse menopoz nan yon laj avanse
¢ Pa jannm f€ pitit oswa pran reta nan f¢ pitit jiska laj 30 ane oswa pi gran
e Pa bay tete

¢ Gen yon istwa pesonel kanse tete oswa familyal (bo kote manman oswa papa) oswa
pote séten jén mitayson tankou BRCA 1 oswa BRCA 2

e Gen twop pwa oswa obéz
e Vin inaktif
¢ Gen yon istwa ekspozisyon a radyasyon nan lestomak

¢ Pran terapi ranplasman dmon pou yon peryod tan pwolonje.

Byenke gen anpil bagay pou n aprann toujou sou koz kanse nan tete, gen anpil fason fi ak gason yo
kapab viv yon modvi ansante epi ede amelyore rezilta yo ki gen rapo a kansé. Sa a gen ladan pa fimen
epi evite rete kote yon moun kap fimen, fé chwa alimante ki balanse, fe aktivite fizik regilyeman, kenbe
yon pwa ki ansante, ak fe egzamen kanse ki rekomande.

Wap jwenn plis enfomasyon sou kanseé tete, vizite
http://www.cdc.gov/cancer/breast/basic_info/index.htm

